
GOUVÈNÈ HOCHUL ANONSE PI GWO AKSYON APLIKASYON LWA KONT 
VAPOTAJ KRIMINÈL NAN ISTWA NOUYÒK  

  
Lapolis Eta a fè arestasyon pandan Depatman Sante Eta a vize vandè sou entènèt 

ki t ap voye sigarèt elektwonik ilegalman nan kominote atravè Nouyòk  
  

Yon operasyon nan tout eta a ki batize "Operasyon Douzèn Vapotè", vize aplike 
mezi kont vyolasyon kriminèl lwa sou sante piblik la  

  
Ankèt la idantifye 12 distribitè, plizyè yo moun arete paske yo te anbake pwodui 

vapotaj ilegalman nan Nouyòk  
  
  
Gouvènè Kathy Hochul te anonse jodi a pi gwo aksyon kriminèl kont vapotaj nan listwa 
Eta Nouyòk, ki te lakòz plis pase yon douzèn arestasyon ak yon total 38 akizasyon 
kriminèl pou anbakasyon pwodwi vapotaj ilegalman an vyolasyon lwa eta a. Gwo 
aplikasyon lwa kont endistri vapotaj nan Nouyòk la, dirije pa Depatman Sante Eta 
Nouyòk (New York State Department of Health, NYSDOH) la an patenarya ak Lapolis 
Eta Nouyòk la, te vize biznis yo ak pwopriyetè yo ki opere boutik vapotaj sou entènèt ak 
rezo distribisyon ki sitiye atravè eta a, soti nan Lwès Nouyòk rive Long Island.  
  
"Konpayi sa yo te bati modèl biznis yo otou vyolasyon lalwa Nouyòk yo epi vize timoun 
nou yo — kounye a, n ap rann yo responsab", Gouvènè Hochul te deklare. "Avèk pi 
gwo operasyon aplikasyon lwa kriminèl pou lwa sou vapotaj nan listwa eta a, Nouyòk ap 
voye yon mesaj: si ou vann pwodui vapotaj ki vyole lalwa nou yo, ou pral fè fas ak 
konsekans ki grav."  
  
Baze sou yon ankèt ki te dire plizyè mwa pa Biwo Ankèt Depatman Sante a ki te gen 
ladan acha an kachèt sou entènèt, Lapolis Eta Nouyòk la te akize machann vapotaj yo 
pou Livrezon ak Transpò Ilegal Pwodui Vapotaj, yon deli klas A. Selon Lwa Sante Piblik 
la, nenpòt dezyèm oswa plis chajman ak transpò ilegal pwodwi vapotaj apre yon 
kondanasyon ta yon krim klas E. Anpil nan chajman ilegal yo te gen ladan yo sigarèt 
elektwonik ki ka jete ki ge koulè klere ak likid elektwonik nan gou ki atire adolesan yo, 
tankou gou fwi, sirèt, soda ak desè, yo te vann yo atravè sit entènèt, medya sosyal ak 
aplikasyon mobil. Gen kèk ki te gen ladan yo vapotaj ki ka jete ki vini ekipe ak ekran 
dijital ak lòt karakteristik teknolojik menm jan ak telefòn entelijan, jwèt videyo pòtab ak 
lòt aparèy elektwonik popilè pami timoun, adolesan ak jèn adilt yo.  



  
Akize yo prezime inosan amwens ke epi jiskaske yo pwouve yo koupab nan yon tribinal 
lajistis.  
  
Komisè Sante Eta Nouyòk la, Doktè James McDonald, te deklare, "Disponibilite 
jeneralize sigarèt elektwonik ak pwodui vapotaj poze gwo defi sante piblik, ak 
konsekans patikilyèman alamant pou adolesan tankou adiksyon ak domaj nan sèvo ak 
poumon yo k ap devlope. Arestasyon sa yo se yon rezilta dirèk angajman eta a pou 
diminye vapotaj, sitou pami jèn yo. Gras a travay Biwo Ankèt Depatman an ak patnè 
nou yo nan Biwo Pwokirè Distri Konte Schenectady ak Lapolis Eta Nouyòk, n ap fè li klè 
ke vyolasyon lwa ki sipoze pwoteje sante Nouyòkè yo, ak timoun yo an patikilye, p ap 
tolere."  
  
Sirentandan Lapolis Eta Nouyòk (New York State Police), Steven G. James, te 
deklare, "Pratik biznis ilegal yo tou senpleman pa jis pou pwopriyetè ki te respekte lwa 
epi ki te fè gwo envestisman nan biznis yo. Plizyè anbakasyon pwodui vapotaj ilegal ap 
rive nan men achtè ki poko gen 21 an, sa ki poze yon menas pou sante ak sekirite yo. 
Nou pa pral tolere sa ditou nan Eta Nouyòk. Mwen remèsye Gouvènè Hochul ak 
Depatman Sante a paske yo ogmante efò nou yo pou bloke tranzaksyon san 
otorizasyon sa yo epi pwoteje Nouyòkè yo ak kominote nou yo."  
  
Pwen Enpòtan nan Aplikasyon Lwa:  

• 12 biznis yo vize pou anbakasyon pwodui vapotaj ilegalman nan Nouyòk 
an koneksyon avèk lavant sou entènè.  

• 28 akizasyon kriminèl depoze jiska prezan; gen 10 lòt akizasyon ki 
annatant.  

• Gen plis arestasyon ak manda arestasyon ke yo prevwa semèn sa a.  
  
Biznis ki afekte yo, kèk nan yo ki gen magazen fizik ouvè pou piblik la, yo sitiye 
toupatou nan lwès Nouyòk, Nouyòk Santral, Mohawk Valley, rejyon kapital la, vil 
Nouyòk ak Long Island. Yo enkli bagay sa yo:  
  
Vil Nouyòk  

• Distribisyon Shindler ki fè biznis sou non Vaporush (Manhattan)  
• ePuffer (Manhattan & Brooklyn)  
• Vape4Style (Brooklyn)  
• Beyond Vape (Bronx)  
• NYC Glass 718 (Staten Island)  

  
Long Island  

• JPL Development Inc. ki fè biznis sou non Vaperdudes  
• Shinnecock Vape Shop  

  
Rejyon Kapital  

• Nicless Vape (Albany & Fulton Cos.)  



• Vape More ki fè biznis sou non Delta 8 Geek (Albany, Fulton and Warren 
Cos.)  

  
Rejyon Lwès Nouyòk  

• Wet Vapes (Erie & Niagara Cos.)  
  
Nouyòk Santral/Mohawk Valley  

• Adirondack Vapor (Oneida Co.)  
  
Lapolis Eta Nouyòk la ap mennen yon ankèt sou douzyèm distribitè yo idantifye nan 
ankèt la, epi yo prevwa akizasyon pou sa.  
  
Nan Eta Nouyòk, li ilegal pou vann pwodui vapotaj aromatize an detay, vann pwodui 
vapotaj bay nenpòt moun ki poko gen 21 an, epi pou voye, oubyen fè voye, pwodui 
vapotaj bay konsomatè ak biznis ki pa gen lisans. Lwa sou Sante Piblik la preskri plizyè 
sanksyon sivil ak kriminèl pou vyolasyon yo.  
  
Malgre lwa, move aktè yo kontinye eksplwate platfòm sou entènèt pou livre pwodwi 
dirèkteman nan kay Nouyòk yo, souvan yo pa verifye laj epi yo vize minè yo.  
  
Pandan elèv atravè Nouyòk ap prepare pou retounen nan salklas la, Gouvènè Hochul 
te mete aksan sou aksyon istorik sa a ki fè pati yon estrateji pi laj pou pwoteje sante ak 
sekirite ane lekòl sa a.  
  
Dènye aplikasyon lwa sa a kontinye sou angajman jeneral Gouvènè Hochul pou 
pwoteje jèn Nouyòkè yo kont danje vapotaj ak tabak. Nan nivo eta a yo te mete an plas 
plizyè mezi pou ranfòse prevansyon ak aplikasyon lalwa, tankou:  

• Ogmante laj legal la pou vann tabak ak pwodui vapotaj nan tout eta a rive 
21 an, sa ki koupe aksè pou elèv lekòl segondè yo.  

• Ogmante taks eta sou sigarèt la pa 1 dola pa pake, apati 1e septanm 
2023, pou fè fimen ak vapote vin mwens abòdab e mwens atiran pou jèn 
yo.  

• Dirije fon règleman yo soti nan JUUL Labs pou inisyativ edikasyon, 
prevansyon ak aplikasyon lalwa atravè Nouyòk, avèk plizyè milyon dola 
pou sipòte lekòl yo ak ajans sante lokal yo.  

  
Anplis aksyon lapolis yo, Depatman Sante Eta Nouyòk la kontinye dirije efò prevansyon 
ak efò pou kite fimen pou diminye vapotaj lakay jèn yo epi sipòte Nouyòkè ki vle kite 
fimen. Inisyativ sa yo gen ladan yo edikasyon nan lekòl, kanpay sansibilizasyon piblik 
ak resous pèsonalize pou granmoun ak adolesan pou kite fimen. Nouyòkè k ap chèche 
èd pou kite fimen ka jwenn aksè ak resous gratis sa yo:  

• Liy telefòn pou kite fimen nan eta Nouyòk: Rele 1-866-NY-QUITS (1-866-
697-8487) oubyen vizite nysmokefree.com  

• Sipò pa SMS pou adolesan ak jèn adilt pou yo kite vapotaj: Vizite 
DropTheVape.com pou jwenn sipò ak konsèy konfidansyèl gratis, 24 sou 
24, 7 jou sou 7.  

https://gcc02.safelinks.protection.outlook.com/?url=https%3A%2F%2Fnysmokefree.com%2F&data=05%7C02%7CRicardo.Pelaez%40otda.ny.gov%7C50e2c8f774a64485fa6b08ddeaf4359b%7Cf46cb8ea79004d108ceb80e8c1c81ee7%7C0%7C0%7C638925056780234905%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=2%2BIfXyqlf36pkvN3Gi8tjU3t%2F1Eq738KeIWwC1uqU0M%3D&reserved=0


• Liy ESPWA (HOPEline) OASAS: Rele 1-877-8-HOPENY (467369) oubyen 
voye yon mesaj tèks bay HOPENY (467369) pou jwenn sipò ak pwoblèm 
itilizasyon nikotin oubyen lòt sibstans.  

